
Vendim i Këshillit të Mediave të Shkruara të Kosovës ndaj 

ankesës së Ramiz Lladrovci kundër Rajoni.org  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 27 dhjetor 2023, shqyrtoi ankesën e 

dërguar nga Ramiz Lladrovci kundër Rajoni.org lidhur me 

publikimin e shkrimit me titull “ Ekskluzive: Kontratën që e 
morri prokuroria, operatori e paguante familjarin e Ramiz 

Lladrovcit ‘pa shkuar në punë’!”, dhe mori këtë 

- Ankesa miratohet. 

 

 

 

 

 



 

 

 

                      

                      A R S Y E T I M 

 

 

Media ka publikuar një lajm me titull “Ekskluzive: 

Kontratën që e morri prokuroria, operatori e paguante 

familjarin e Ramiz Lladrovcit ‘pa shkuar në punë’!”, me 

pretendimin se shkrimi shkel kapitujt II (raportimi i së 

vërtetës) dhe IV (e drejta për t’u përgjigjur) të Kodit të 

Mediave të Shkruara. 

 

Lajmi është shkrim i medias së shkruar, andaj ankesa është 

e lejueshme për trajtim dhe e afatshme. 

  

Pas leximit të ankesës KMShK gjen se ankesa është e bazuar. 

Pra, miratohet.  

 

KMShK konstaton që media ka publikuar një shkrim, të cilin 

e ka bazuar në burime të paidentifikueshme, duke e lidhur 

ankuesin me veprime të cilat janë në kundërshim me ligjin, 

por pa e dokumentuar me burime tjera rrethanore se ajo që 

thuhet nga burimet është e vërtetë. Në këtë rast KMShK 

konstaton se media nuk ka respektuar Kodin e Mediave në 

lidhje me raportimin e së vërtetës. 

  

Në lidhje me pikën e dytë, të mosdhënies së mundësisë për 

t’u deklaruar, KMShK ka gjetur se edhe në këtë pikë media 

ka dështuar të plotësojë kërkesën e Kodit. Kodi i Mediave 

të Shkruara të Kosovë është i qartë në lidhje me dhënien e 

mundësisë për t’u deklaruar nga të gjitha palët e përfshira 

në shkrim, veçanërisht kur bëhet fjalë për çështje 

kundërthënëse. 

 

 

 

 

 

 



 

Andaj, KMShK vendos që ankesa të miratohet. 

 

 

 

Këshilli i Mediave të Shkruara të Kosovës 


